
મન્દાર-કલ્પ-હરિચન્દન-પારિજાત-
મધ્યે શશાઙ્ક-મણિમણ્ડિત-વેદિસંસ્થે ।

અર્ધેન્દુ-મૌલિ-સુલલાટ-ષડર્ધનેત્રે
ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૧॥

કેયૂર-હાર-કટાઙ્ગદ  -કર્ણપૂરે
કાઞ્ચી કલાપ-મણિકાન્ત-લસદ્દુકૂલે  ।

દુગ્ધા-ઽન્નપાત્ર-વર-કાઞ્ચન-દર્વિહસ્તે 
ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૨॥

આલી-કદમ્બ-પરિસેવિત-પાર્શ્વભાગે
શક્રાદિભિ-મુકુલિતાઞ્જલિભિઃ  પુરસ્તાત્ ।

દેવિ! ત્વદીય-ચરણૌ શરણં પ્રપદ્યે
ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૩॥

ગન્ધર્વ-દેવ-ઋષિનારદ-કૌશિકાઽત્રિ
વ્યાસા-ઽમ્વરીષ -કલશોદ્ભવ -કશ્યપાદ્યાઃ ।

ભક્ત્યા સ્તુવન્તિ નિગમાઽઽગમ-સૂક્તમન્ત્રૈ-
ર્ભિક્ષાં   પ્રદેહિ ગિરિજે! ક્ષુધિતાય મહ્યમ્॥ ૪॥

લીલાવચાંસિ તવ દેવિ! ઋગાદિવેદાઃ
સૃષ્ટ્યાદિ-કર્મરચના ભવદીય-ચેષ્ટા ।

ત્વત્તેજસા જગદિદં પ્રતિભાતિ નિત્યં
ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૫॥

શબ્દાત્મિકે શશિકલાભરણાર્ધદેહે
શમ્ભોરુરસ્થલ -નિકેતન -નિત્યવાસે ।

દારિદ્ર્યદુઃખ-ભયહારિણિ કા ત્વદન્યા
ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૬॥

સન્ધ્યાત્રયે સકલ-ભૂસુર-સેવ્યમાને
સ્વાહા સ્વધામિ પિતૃદેવગણાર્તિહન્ત્રી   ।

જાયાઃ સુતાઃ પરિજનાતિથયોઽન્નકામાઃ
ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૭॥

સદ્ભક્તકલ્પલતિકે ભુવનૈકવન્દ્યે
ભૂતેશ -હૃત્કમલમગ્ન -કુચાગ્રભૃઙ્ગે
કારુણ્યપૂર્ણનયને કિમુપેક્ષસે માં
ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૮॥
અમ્બ! ત્વદીય -ચરણામ્બુજસંશ્રયેણ

વ્રહ્માદયોઽપ્યવિકલાં શ્રિયમાશ્રયન્તે ।
તસ્માદહં તવ નતોઽસ્મિ પદારવિન્દં

ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૯॥
એકાગ્રમૂલનિલયસ્ય મહેશ્વરસ્ય

પ્રાણેશ્વરી પ્રણત-ભક્તજનાય શીઘ્રમ્ ।
કામાક્ષિ-રક્ષિત-જગત્-ત્રિતયેઽન્નપૂર્ણે!

ભિક્ષાં પ્રદેહિ ગિરિજે! ક્ષુધિતાય મહ્યમ્॥ ૧૦॥
ભક્ત્યા પઠન્તિ ગિરિજા-દશકં પ્રભાતે

મોક્ષાર્થિનો   બહુજનાઃ પ્રથિતોઽન્નકામાઃ ।
પ્રીતા મહેશવનિતા હિમશૈલકન્યા

તેષાં દદાતિ સુતરાં મનસેપ્સિતાનિ॥ ૧૧॥
ઇતિ શ્રીશઙ્કરાચાર્યવિરચિતમન્નપૂર્ણાસ્તોત્રં સમ્પૂર્ણમ્ ।

Proofread by Aruna Narayanan narayanan.aruna at gmail.com

Annapurnastotram 3

pdf was typeset on February 19, 2019

2 sanskritdocuments.org



અન્નપૂર્ણાસ્તોત્રમ્ ૩

Please send corrections to sanskrit@cheerful.com

annapUrNAstotram.pdf 3


	 Annapurnastotram 3 
	 અન્નપૂર્ણાસ્તોત્રમ્ ૩ 
	Sanskrit Document Information
	Sanskrit Document Text
	Document Credits



